Korinthi Chostshogsla Paului Chagdis Nyispa.

Korinthi chostshogsla Paului chagdissi skor.

| chagdis tan snunme chostshogssi uskyongun gyudte, nadanna i chagdispo
Tsoo Yeshu mashike skutshabs Paului dia dzadkhanbo gyus chanog.

| chagdispo Yeshu tonste sontea zhanste stinne lo 22 nyekhorla dia dzadkhanbo
nadangunla chossi khaspagun gyudte gyus chanog. | chagdispo, Paului
makedoniye nanna yodtus dia dzadte innog.

| chagdis tan snunme chagdissi parri tuspoe nanna Paulu Korinthi chostshogsla
thuggala sonte inpin. Tetuspo Paulu tan khongunni phia ma kagspoe tusshig inpin,
ciazerna khonna te chostshogspoa tenanna yodkhanni northul tshanme kane
skyongospin. Stinne khonni Titus teru lamcugs yan khongunni skorla Titussi kane
nastshul zanpo rig tshor. Innan tarunnarn te chostshogssi nanna khaciggi Paului
warnchaboa gyabgal coadpin. Tennaboephia Paului i chagdispo dia dzads, inanna

1, Korinthia logste yoncessi thabldinssi nanna ciphia gyurja khyonskhanbo
hagocugga dzadces;

2, khongunni chadpa cadkhan, tadpacan sdigpa cokhanbo nyampo thundel
cocesla zhuwa zhuces;

3, zusma lobbongunni spungolne khonni chaglasgun skyobba dzadces;

4, Yerushalemmi nanna yodkhanni chostshogsgunni phia pene rogrammi
khachad cokhanbo dandaa dubcugcesla spospa salces;

5, Korinthi nanna yodkhanni zusme skutshabsgunni zerkhanni gyabgalla, Paulu
mashike skutshabs inkhanni wanchabo chostshogsla stances.

Paului chogsne ju.
1:1 ne 2

"1 igebo Konchoggi thuggons nanzhinla, Mashika Yeshui skutshabsla ldamma

dzadskhanni Paului chogsne in. Dadanni spun Timothii na nyampo yod, yan
ne i igebo Korinthi Konchoggi chostshogs matshad, akayi yulli nanna yodkhanni
Konchoggi mi dampa tshanmalan kallad. 2 Konchog nadangunni yab tan Tsoo
Yeshu mashike khyozhagunla thugrje tan zhide salla dzadshig.

Konchoggi semsla zhide salla dzads.
1:3 ne 11

3 Nadangunni, Tsoo Yeshu mashike yab Konchogga stodpa phulshig. Khon
ni, snyinrjee aba tan semsde tshanme Konchog zhugste innog. 4 Dadangunnian
zhanmagunla semssi nanna zhide tannyancessi phia, Konchoggi nadangunla
bardo tshanme nanna semsde salla dzaddanog. Konchoggi nadangunla salla
dzadkhanni tenna tsogs zhide nadangunnian bardoe nanna yodkhangunla

tannyanin. ®Mashike nanna nadangunni rdugnalgun gyasin cha zane, nadanni
semssi nanna zhidean Mashika gyudte gyasin.

6 Kaltes nazhagun bardoe Iciddi nante yodna, tebo khyozhagunla tharpa tan
khyozhe nanna zhidee phia in. Yan kaltes nazhagunla zhide salla dzadna, teboan
khyozhagunni semsde phia in. Tene nazhagunni khurin yodkhan tsogs rdugnalbo
khyozhagunniarn zodpa tan snyinrus nyampo khurin. 7 Dazhagunla lokhyel rag,
khyozhagun nazhe rdugnalgunni nanna des pasarn, khyozhagun nazhe semsdee
nannan desin.

8 Spungun khyozhagunla nazhe Asiae yulli nanna bardo khurkhangun
hagogoshes innog, te khurui Icidpo nazhagunni khyuddi san manna thalte yod
pasan, nazhe sontea lusshessi rewabo medkhan son. ® Denbaa, nazhagun shianog
sam. Innan nazhagunla nazharanni khyudgunnika raglaste madugga, shikhangun
sontea lanna dzadkhan Konchoggika raglaste duggoshessi phia, tegun cunste
innog. '9Khonni nazhagun shicessi jigspagunni kane thar cugga dzadte innog, yan
yanskyar thar cugga dzadin. Khonni yoncescanni tussi nannan, nazhagun thar
cugga dzadcespoeka nazhagunni lokhyel borrad. ' Yan khyozhagunni nazhe
phia, moslam zhucesgun gyudte nazhagunla rogs coanog. Tene mi manpozhiggi
Konchogga thugrjeche zhuin, ciazerna Konchoggi thugrje nyampo, manpozhiggi
nazhe sunskyobbi phia moslam zhukhangunla lansalla dzadte innog.

Paulu miskyodcessi gyuntshan.
1:12 ne 2:4

2 Nazhagunni lokhyel tan sems lagmo nyampo zernyanin, nazhagun i jigstenpa
yan migsalli khyozhagun nyampo dug zane, Konchoggi salkhanni mitshe dampa
tan tanpoe tshulla pudpin. Dazhagun mishesrabssika manpa, Konchoggi thugrjeeka
raglaste dugspin. 13 De igegun salpo in, tegunni nanna, yan tontag can vaste med,
yan khyozhagunla hagoceslan lamo yod. De rewa coad, zhagshig khyozhagunni
nazhe snyinni nanna yodkhan tshanma hago thubin. '* Khyozhagunni nazhaa
dagsa sin hago mathubnan, Tsoo Yeshu logste phebshessi zhagga, khyozhagunni
nazhaa, salpo coste hago pasan, khyozhagunla nazheka phoso tshorin kazug
khyozheka nazhagunla phoso tshorrad. 15-16 Khyozhe hagoi nanna naa lokhyel
yodpa, ne kane khyozhaa phanthogs manna thobcessi phia, naa khyozhagun
nyampo thugga yoncesla lan nyis thabldinspin. Tanpo makedoniye yulla chaa zane
yan nyispa logste yon zane, tene na yahude yulli nanna besla cha zane, ghosdom
yodkhangun khyozhagunni tancessi rewan inpin. 17 Innan khyozhaa khaciggi,
khoe thabldinsgunni nanna gyurja ciphia khyonnanog zerte tisidces innog. Ci
khyozhagunni, ne naranni thabldinsgun samba matanna coste innog samma
ragga? Ci khyozhagunni, na jigstenpagun tsogs innog samma ragga, kagunni
"Coin" zerranog innan coa manog?

'8 Innarn kazug Konchog idshescan zhugste in, ne khyozhagunla "Na yonin"
zerkhanni khachadpoan tanpo inpin. De "Man" zercespoa "In" mizer. '® Konchoggi
sas, Yeshu mashike "In" ya "Man" molcessi nanna thama thetshoms coa dzadda

manog. Spun Silas?, Timothi tan ne khyozhagunla chosshadkhanbo ni Yeshu
mashike skorla in, yan Konchoggi molkhanbo khonni "Dandaa dubcugganog.”
20 Ciazerna Mashika gyudte, Konchoggi zhalchad tshanma dub cugga dzaddanog,
teboephia nazhagunni amen® zerte Konchogga stodpa phullad.

21Dazhaa tan khyozhaa nyiskoe tadpa mashike nanna stanpo gyur cugga
dzadkhanbo ni Konchog zhugste innog. Tharpe phia khonni nadangun Idamma
dzadte innog. 22Konchoggi dampe thugnyid nadangunni snyinni nanna borra
dzadte, nadangun khonni inkhanboe thetse gyabba dzads, yan tezug dzadcespoe
Konchoggi nadangunla dzadkhanni zhalchad tshanma dubcespo tantan co dzads.

23 Ta ne zercescangun tanpo inkhanni spanpo Konchog in. Na Korinthia logste
miyoncessi gyuntshanbo ni, khyozhagunla ne kane khaa masante phogcesne
skyobcespo inpin. 24 Tebo ni, khyozhe tadpa cokhanbo laglenni nanna khyon zerte
wan tancespo man, innan khyozhagun skyidpoe gancessi phia nazhe khyozhagun
nyampo las conyinrag. Khyozharanni tadpa cigpo gyudte khyozhagun stanpo lusin.

" Tennaboephia ne, khyozhaa lan nyispa thugste tsherkha tan rdugnal

2 mistancessi thagcadpin. 2Kaltes ne khyozhagunla tshercugna, tene sui naa
thadpo yoncugin, tantanla ne tsherkha stankhangunni micug. 3 Tennaboephia
ne khyozhagunla te igebo Griispin, ciazerna na yon zane, naa skyidpo
khyongoshescangunni tsherkha mikhyon. Khyozhagunni thadpoe na thadpo
khyonkhanbo, khyozhagunla gyusmedda? 4 De te igebo masante tsherkha, snyinni
nanna bardo tan chima manpo nyampo Griispin. Tsherkha yon macugga, ne
khyozhagunla tsamshiggi cespa cokhanbo hagocugnyin ragpin.

Sdigpa cokhanboa shagspa ton.
2:5 ne 13

5Rdugpo tshanma cuncugkhanni miboe khyozhagunla na san manna rdugpo
stante innog zer zane, ne has tanste man. ® Khyozhaa marchee khoa chadpa
tankhanbo, khoe phia thadthad innog ciazerna khoe gyodpa coste innog. 7 Innan ta
khoa shagspa tanste khoe semsla zhide tangoshes innog, te manna khoa rdugpoe
Icidpo khur minyan. 8 De khyozhagunla khoa yanskyar cespa cocesla spospa
tanin zhuwa phullad. ® Khyozhagunni ne zerkhan tshanmala khaa nyandugga
midug ltacessi phia ne khyozhagunla snunla ige Griispin. '° Khyozhagunni te
miboa shagspa tannacig, nean khoa shagspa tanin. Yan shagspa tangoshespoa
shagspa tancespo ne mashike wanni nanna khyozhagunni phanthogssi phia coad.
"' Shetanni nadanni nanna yodkhanni naslugpoe phanthogs milencessi phia,
nadangunni te miboa shagspa tangoshes innog, ciazerna nadangunla shetanni
thabsnanpagun gyusyodte innog.

12Na toessi gyalse nanna mashike gamoe nastshul shaddala lebbacig, Tsoo
Yeshui gho phea dzadte naa tezug cocessi skabs sals. '3Innan ne semssi nanna

81:19 rissi skadriggi nanna iboa silwanussar zerranog. Yan mashike skutshabsgunni chaglassi
speche nanna 18:5 pe nannan thobces yodte innog.

b1:20 amen ni tontagpo "Denbaa tebo dubin" zerranog

zhide meragpin, ciazerna ne spun Titus khyozhagunni kane longun khurte tarun
tshogpa malebpa ne toespagunla ju zhuste kho tsalla makedoniye gyalsaa sonpin.

Chaddon some zhabstogpagun.
2:14 ne 3:6

41nnan ne Konchogga thugrjeche zhuin, khon ni, nazhagunla chadmedia
mashike gyalkhaa thobkhanni thomsskorri nanna gothid dzadkhanbo zhugste
innog®. Ta dagsa khonni nazhagun Mashika sheskhanni tizhimbo, spelcesla kolla
dzadte innog. 1% Ciazerna nazhagun mashike Konchogga phulla dzadkhanni
tizhimcanni spos tsogs innog. Innan skyobba dzadcescangunni te tizhimbo thestor
chacessi lammika dulkhangunni sar soso rig tshorranog. '® Khaciggi nazhaa
shikhanni tima, innan zhangunni sog salkhanni tizhim tsogs tshorranog. Tetsogssi
las khagcan cocessi khyud sua yodkyag?

17 Khyozhagunni ltosshig, nazhagun phanthogssi phia chosshadkhanni te
skyonjan migun tsogs manhe. Innan Konchoggi kalla dzadkhan tan khonni zigsin
yodkhanbo gyusyodkhanni migun tsogsla, mashike wanni nanna, nazhe sems
zanpo nyampo chosshaddad.

"Nazhe yanskyar nazharannika phoso coces gozug coste innogga? Ya nazhaa
3 zhangun tsogsla khyozhaa stancesla ya khyozhagunni kane gyabsheddi ige
ghosdom yodte innogga? Tantan migos. 2 Te igebo ni nazhe snyinnika dikhan
khyozharangun in, kabo tshanme silte nazhe khyozhe toa coskhanni las zanpogun
hagoin. 3 Mashike chogsne nazhe lasgunni dasbu stankhanni ige, khyozhaa innog.
Te ige nyigu nyampo manpa, Konchog sonpoe thugnyid nyampo Griiste innog.
Tebo kagya rcu tsogsla rdoeka skoste medpa, migunni semssi nanna yodte innog.

4 Te tshanma zercessi nanna nazhagunla lokhyel rag, ciazerna Mashika gyudte,
Konchoggi nanna nazhagunni tadpa stanpo in. ® Dazhe zerramed, nazharanni
lagga zhabstog zhucessi khyudgun yod, innan Konchoggi chogsne salla dzadte
in. 8 Khonni nazhagunla khonranni chaddon some zhabstog zhucessi khyud salla
dzadte innog. | chaddon somabo ni, Griiskhanni thimsgun khanyancespo manpa,
Konchog khonranni thugnyid salla dzadcespo innog. Griiste yodkhanni thims
snyinpaboe, shices khyonnanog, innar thugnyidboe, mitshe soma sallanog.

Chaddon some zirrjid.
3:7 ne 18

7 Zhan tezug naslug zirrjidcan nyampo gozugstean), rdoeka skoskhan kagya
rcuboe, shicessi chogsla thids, kabo Israelpagunni lunstonpa Mozessi Idonna
Ita manyan, ciazerna khonni Idonne Konchoggi zirrjid Idanshan binnadpin,
innan ldanspo kule kulea yolin son. 8 Ta dampe thugnyiddi mitshe salcespoe ci
nadangunni i chaddon some nanna manstean zirrjid manpoe rewa co magossa?

€2:14 Paului tusla namzhig Rompe magmigunni zhanyan magmigunla phamkal zane khongunni
Rompe yulpagunni dunla khonrangunla gyalkhaa chenmo thobkhanbo stancessi phia phamkalkhanni
magmigun thidte khyonnadkyag.

9 Fhimscad khyonkhanni kagya rcubo zirrjidcanzhig yodna, tene Konchoggi
skundunla nadan tanpo dzadkhanni chaddon somaboa, tsamshiggi zirrjid meddo.
0Nospoa, gome zirrjidpo chaddon some halasshessi zirrjidpo nyampo Idurna,
zirrjid mane medkhan tsogs innog. 1! Yan kaltes te yolin chakhanbo zirrjid nyampo
cunste inna, tene tusgyun lusshessi chaddon somaa, tsamshiggi zirrjid manna
meddo.

12Te chaddon somaboe nazhagunla tezam lokhyel tans pasar, nazhagun
chosshadcessi nanna manna hampacan gyur. '3 Dazhagun Mozes tsogs man,
khoe Israelpagunni khoranni Ildonni kane kulea yolte chen yodkhanni zirrjidpoa
mistacessi phia, khoranni Idonbo ras nyampo kabs. 4 Innan tegunni snyingun
skyonpo gyur. Tantanla dagsan nam chaddon snyinpabo sillacig, khongunla hago
thubba manog kazug Mozessi Idonna kabkhanbo tsogs. Mashika cigpoe nanna
tadpa cocespoe, te kabkhanbo thenna dzadin. 1° Ona, dirinnan Mozessi thimsgun
sil zane, khongunni snyingun kabste khongunla hago thubba manog.

18 Innan suzhiggi Tsooe nanna tadpa khyonnacig, kabste yodkhanbo
thenna dzaddanog. 7 Ta Tsoo ni thugnyid zhugste innog, yan dampe thugnyid
yodkhangunla te thimsgunni kane ranwar) yodte innog. '8 Dadan tshanme kane
kabste yodkhanbo then pasan, nadangunni thonte Tsooe zirrjidpo phel cugganog,
kazuggi melonni Idans khyabsshuggad. Yan thugnyid inkhanni Tsooe, nadangun
manne manna khonran tsogs coa dzadte, nadangun khonni zirrjidcanni zobste
nanna gyurin chanog.

Chagchogchoggi zame nanna yodkhanni nor.
4:1 ne 18

"Konchoggi khonranni snyinrjee nanna, nazhagunla i zhabstoggi chaglaspo

4 salla dzad pasan), nazhagunni mane spospa miphar. 2 Dazhagunni semsnan
vaste yodkhan tan thelbe las tshanma phanste suzhiggan gob maskorra ya
Konchoggi ke nanna gyurja makhyonna in. Konchoggi zigshes nazhagunla
gyusyodpa khonni longun nazhe tanpo shaddad, yan nazhe lasgunni zhaste, sems
stsanma yodkhan tshanme, nazhaa idshescan inkhanni spanpo tannanog.

3Kaltes nazhe shadkhanni gamoe nastshulbo kabste borradna, tebo thestor
chacessi lammika dulin yodkhangunni kane vaste borte innog. 41 jigstennika
wansulkhanni shetanni, tadpa medkhanni snyingun skyonpo coste sambagun zhar
cugganog. Khongunla gamoe nastshulli zirrjidcanni denbe odpo thor mithubcesla
khoe tebo coanog. Khongunni cisa thogne Konchog tsogs inkhanni mashike
zirrjiddi skorla gamoe nastshulbo ha magoa innog.

5 Nazhagunni nazharanni skorla chosshaddamed, innan Yeshu Mashika Tsoo
innog zerte chosshaddad. Yan Yeshui tonla, nazhagun khyozhe yogpo in.
6 Konchoggi mols, "Munnaggi nanna od cunshig?", tenna gamoe nastshulbo gyudte
te odpo nadangunni snyinni nanna barcugga dzadcespoe, nadangunni Yeshu
mashike zhaldor) thonte Konchoggi zirrjidpo hago thubin.

d4:6 gozuggi speche 1:3

7 Zhan nazhagunni snyinni nanna te odpo thachemchem coin yodnan, nazhagun
te rincan nor borkhanni chagcessi zama tsogs in. Iboe kane, nazhagunni jigspo
khyudpo nazharanni manpa, Konchoggi chogsne inkhanbo salpo hagoanog.

8Nazhagunla chogs tshanmane nags tan bardoe nante yodtean, nazhagun
machagga innog. Nazhagun thetshomssi nanna yodnar), nazhagunni rewa chodte
rag zerramed. ° Dazhaa migunni nags stannan, Konchoggi phanna dzadda mirug.
Nazhaa maskyon masante chanan, nazhagun medkhan co cugga dzadda mirug.
10 Mashike thugnyid nazhagunni nanna zhugskhanbo, migunni thon thubcessi phia,
rdugnalgun gyudte nazhe zugspogunniarn Yeshu tonshespoe nanna khag nenin
innog.

1 Ona Yeshui shedpo nazhagunni shicessi zugspoe nanna zhugste yodkhanbo
thon thubcessi phia tusgyun nazhagun shicessi jigspe nanna luste innog, ciazerna
nazhagunni mashike zhabstog zhuste innog. '2Nazhagun shicessi jigspe nanna
duggad, innan teboe dasbu ni, khyozhagunla thamedpe mitshe thobkhanbo innog.

13 Kazug sunrabssi nanna moldug, "Ne Konchoggi nanna tadpa cos pasan,
ne khonni lonbo shadpin®" tenna tsogsla nazhagunnian tadpa coste gamoe
nastshulbo shaddad. ' Dazhaa gyusyod, Tsoo Yeshu shikhangunni tone sontea
lanna dzadkhanni Konchoggi nazhagunnarn Mashika nyampo sontea lanna
dzadin. Yan nazhaa khyozhagun nyampo khonranni skundunla khyonna dzadin.
5 Nazhagunla rdugnal thonkhan tshanma khyozhagunni phanthogssi phia in. Yan
Konchoggi thugrjebo mi manni san manna thobste thugrjeche zhukhan manpo
yonin, Konchogga spal manni san manna thobba dzadces innog.

16 Tennaboephia nazhagunni rewabo mane phanna med. Zhan nazhagun
zugspoe thogne nyamsin chanarn, nazhagunni semsla Konchoggi zhagne zhagga
khyud salla dzaddug. 7 Dazhagunla thonkhanni rdugnalgun chunun yan tus
manpozhig lussa manog. Innan nazhe phia tegunni dasbu thamedpe zirrjidpo
in, kabo i rdugnalgunni san manstean jigspo yodte innog. '8 Tennaboephia
nazhagunni migpo thonkhanni rdugnalgunnika maborra, mathonkhanni zirrjidpoeka
borrad, ciazerna thonkhangun gyogspa medkhan chanog, innan mathonkhanbo
tusgyun lusshes innog.

Namkhe zugspo.
5:1 ne 10

" Nadangunla gyusinnog, nadan dugkhanni i jigstenni kurbo medkhan chana,
5 nadangunla thamedkhanni khanpazhig namkhe nanna yodte innog, kabo mii
lagpane macoa Konchog khonranni nadangunni phia dzadte innog. 2Nadangun
dagsa yodkhanni zugspoe nanna uthugste, Koslag soma tsogsla namkhe
zugspobo goncesla rinsin innog. 3 Nadangunni namkhe zugspobo gonces in pasan,
ljernyalla milus. 41 jigstenni zugspoe nanna dug zane, nadangun uthugganog,
innan nadangun i tshanme kane tharcesla shinyin madoa, i stagspa medkhanni
zugspobo, thamedpe mitshee nanna gyurcessi phia, namkhe zugspogun gonnyin

©€4:13 sungurri speche 116:10

doanog. ® Tegunni phia Konchog khonranni nadangun daldig coa dzadte innog, yan
nadangunla dampe thugnyid salla dzadte, khonni salla dzadces tshanma tantan
coa dzadte innog.

6 Teboephia nazhagunla tusgyun lokhyel rag, i jigstenni zugspoe nanna yod
zane, nazhagun Tsoo nyampo namkhe khampe nanna madugga inkhanbo
gyusinnog. 7 Dazhagunni mitshe thonkhanboeka manpa, Konchoggi nanna idshes
coinzhig phuddad. 8 Ona nazhagunla tantan lokhyel rag, yan ne zerrad i jigstenni
zugspoe nanna dugga sar, namkhe khanpe nanna Tsoo Yeshu nyampo duggala
thaddarag. ° Teboephia nazhagun i zugspoe nanna dugin yoddo ya tebone
thagrinna, Yeshu thugsthad cugcespo nazhe migzhi in. 1° Ciazerna zhagshig
nadan tshanma mashike skundunla, thimscaddi phia, langossanog, tene i jigstenni
zugspoe nanna zanpo ya nanpa cokhangunni dasbu nadarn rerea sminnanog.

Mashika gyudte Konchog nyampo del.
5:11 ne 6:2

" Tsooe thimscad tsamshig kagspo yodkhanbo nazhaa gyusyod pasar), nazhe
zhanmagunla mashike nanna tadpa khyoncugcessi stsondus gyalla coad.
Nazhe snyinni nanna yodkhanbo, Konchoggi salpo khyenna dzaddanog, yan
khyozhagunnian sheshessi rewa coad. '2Dazhe yanskyar nazharanni skorla
phoso corugga? Coamed. Nazhe khyozhagunla nazhe skorla thadpo cocessi
skabs tannad, tene khyozhagunni sems tanpo yodcesla phoso macoa, ranni
lasgunnika phoso cokhangunla lantannyanin.

13Kaltes nazhe mi snyonbagun tsogsla spera tandug sammadna, tebo
Konchogga spal thobcesla coad. Yan kaltes nazhe shesrabscanni labzha tandug
samna, tebo khyozhagunni phanthogssi phia in. 4 Mashike camspe nazhaa tegun
cocugdug. NDadangunni Mashika nadan tshanme tonla tonste inkhanboa tadpa
cospa, nadangunni nadanranni snyinpa mitshe phudtshulbo, shite inkhanboekan),
tadpa coanog. '® Mashika tshanme phia tons. Khonni tebo coa dzads ciazerna,
mitshe soma thobkhangunni khorangunni phia, mitshe maphudda, Mashika tonste
sontea lanna dzadkhanboe phia mitshe phudcessi thugsdod dzaddanog.

16 Ta nazhe jigstenpe samtshul nanzhin mizhig zanpo ya nanpa innog zerte
thagcadda med. Tusshigga nazhagunnian Mashikaa tenna tsogsla sammadpin,
ta dagsa nazhagunni tebo coamed. 7 Teboe tontagpo ni, mashike inkhangun mi
somazhig gyurte innog. Mitshe snyinpabo medkhan yarn somazhig gozug sonte
innog.

18 Te tshanma Konchoggi chogsne skyes innog, khonni Mashika gyudte,
nadangun khonrarn yodsa logste khyonna dzadte innog. Yan Konchoggi nazhaa,
khon tan migunni nanna thundel cocessi khagpo kalla dzadte innog. '® Mashika
gyudte Konchoggi i jigstenpagun khonran nyampo thundel coa dzadte tegunni
sdigpagun khorangunni gyabgalla stsia madzads. Yan khonni nazhagunla i
thundelli lonbo zhanmaa shadcesla salla dzads. 20 Teboephia nazhagun mashike
skutshabs in, yan nazhaa gyudte Konchoggi, jigstenpagunla zhuwa phullanog.

Mashike tshabs coste nazhe zhuwa phullad 'Juju, Konchog yodsa logste yonshig'.
21 Konchoggi sdigpa mane medkhanni Mashika nadangunni sdigpe phia chodpe
tshulla Idlamma dzads. Dadangun Mashika gyudte, Konchoggi skundunla tanpo
stsicesla tebo coa dzads.
"Nazhaa Konchoggi topa las cokhangun inpa, nazhe khyozhagunla Konchoggi
thugriebo nanmed coste zurla phan miphancesla zhuwa phullad. 2 Ciazerna
Konchoggi dampe sunrabssi nanna molte innog,
"Ne Idamkhanni tuspeka naa khyozhagunni moslamgun tshor,
Tharpe zhagga, ne khyozhagunla rogs coste inpin.™
Ltossan), dirin Konchoggi ldamma dzadkhanni tus, dirin tharpe tuspo innog.

Paului skalasgun.
6:3 ne 13

3 Suzhiggan ghag migyabces yan nazhagunni zhabstog zhukhangunni nanna,
skyon phin mithubcessi mitshezhig, nazhagunni phuddad. 4 Dazhagunni rdugnal,
skalas tan, hunmeddi jigspe rigs tshanme nanna zodpa nyampo donlen coces
gyudte, nazhagun Konchoggi denbe zhabstogpa inkhanbo stannanog. % Sperna,
nazhagunla rdungyab tans, tsonkhanni nanna kags, soyonkhanni mitshogsgunla
donlen cogos, zugspo sin nalnal tshogpa las cospin, tshan ganpo nyidmedpa
phudgos yan zagyu medpa lus.  Dazhagunni nanna yodkhanni stsanma, hago,
zodpa, thugrje, dampe thugnyid, denbe cespa, ? tanpo shadces, Konchoggi sheddi
nanna, lagpa yaspa tan yoma nyiskoe nanna tanpoe nolcessi lagcha, tegunni
nazhaa Konchoggi denbe zhabstogpa inkhanbo stannanog.  Migunni nazhagunla
stsiwa ya thelba, smadra ya stodpa tannan, nazhe Konchogga zhabstog zhuad.
Nazhaa tanpo innan, khongunni nazhagunla zusme zhabstogpagun innog zerdug.
9 Zhan nazhagun Konchoggi zhabstogpa inkhanbo tshanme shesnan khongunni
nazhagunla nanmed corug. NDazhagun shicessi nyemoa lusnar) tarunnan sontea
yod, rdungyab tans innan sad masads. ' Snyingunni nanna rdugnalgun yodnan,
nazhagun skyidpo yod. Nyalbacan innan, semsnyiddi thogne manpoa chugpo
gyurcuggad. Jigstenni thogne can mednarn), semsnyiddi thogne nazhagunni lagga
citshanma yod.

" Korinthipa dzaogun, nazhe khyozhagunla tanpo zerrad, ta nazhe snyin
khyozhagunni phia san pheste in. 2Dazhagunni cespabo khyozhagunni phia
gagste borra med, innan khyozhagunni cespabo nazhagunni phia gagste bordug.
3Ne khyozhagunla naranni tugu tsogsla spera tannad, khyozhagunnian snyinbo
sarn phessan.

Sonpo Konchoggi chodkhan.
6:14 ne 7:4

14 Khyozhaa tadpa medkhangun nyampo dzao nyemo magyurshig. Fanpo
kazuggi nanpe topa gyur nyanin? Od kazuggi mundig nyampo des nyanin?

fe:2 yeshaye speche 49:8

15 Mashika tan shetanni parla ci del yodkyag? Can medkyag. Tadpacanzhig tadpa
medkhanzhiggi tadpa cokhanboe nanna desnyaninna? Mane minyan. 6 Konchoggi
chodkhan tan skunda gunni parla ci del yodkyag? Can medkyag. Dadangun, sonpo
Konchoggi chodkhanbo innog, kazug Konchoggi dampe sunrabssi nanna molte
innog.

" 'Na tegunni toa dugste khongun nyampo dulin.

Na khongunni Konchog yan khongun ne migun gyurin.8"

17 "Tennaboephia tadpa medkhangunni tone binste

Khyozharan tegunni tone sosoa bete duggos.

Khongunni khamloggi calaggunla lagpa mathugshig,

Tene ne khyozhagunla gasus zhuin.h

8 Yan na khyozhagunni aba tan khyozhagun

Ne butsha tan bumogun gyurin.”
Tsoo kunwan Konchoggi mols."

"Nadangunla te zhalchadgun yod pasan, dzaogun, nati zugspo tan semsnyid
tshitu cokhan tshanma phanste nadanran stsanma coshig, yan Konchogga

kuspa coin khonni jigssi nanna nadanran cisathogne dampa gyurcugcesla las
coshig.

2Snyin shagste nazhagunla cespa coshiggan, nazhagunni suzhiggan northul
macospin, ya suzhiggan lam norkhannika thidte makhyerpin, ya suzhiggi kanean
phanthogs malenpin. 3 Tebo ne khyozhagunla skyon kalla zerramed. De snunla
zerpin, nazhe khyozhaa izam cespa coad, nazhaa khyozha nyampo sontea dugces
ya shiceslan daldig in. 4 Daa khyozhagunni nanna tshanmesan manna lokhyel
rag, yan khyozhagunni phia naa masante phoso tshorrarag. Rdugnalli nannan,
khyozhagunni naa masante spospa tanste thadcugs.

Paului thadpo.
7:5 ne 16

5 Makedoniya nanna lebbacig, nazhagunla naltshocessi tus medpin, ciazerna
nazhagunla chogs tshanmane nags tan bardo thon, tebo ni philogne gyabgal
cokhan tan semssi nanna tsherkha gun in. 8 Innan spospa medkhangunla spospa
skye cugga dzadkhanni Konchoggi, Titus nazhaa yodsa leb cugga dzadte,
nazhagunla spospa skye cugga dzads. 7 Kho nazhagunni toa lebces matshad,
khyozhagunni khoa spospa tancespo tshorte, naa ma thadpo son. Khyozhagunni
naa thoncessi sante dodpa, naa tsherkha stancessi phia khyozhagun skyomo
chaces, yan ne tonla khyozhagunni samba tancesgun tshorte, naa ma thadpo son.

8Zhan ne snunni igeboe khyozhagunni semsskyomo coste yodnan, dagsa
naa gyodpa merag. Tebo kalte stinne ne gyodpa cospin, ciazerna naa gyusson
te igeboe, tus nyununzhig khyozhagunni semsskyomo costog. ° Ciinnarn, tebo

96:16 thimssi specha tanpoe 26:12

kalcespoa naa thadpo rag, tebo khyozhagunla tsherkha cuncugces manpa, te
tsherkhaboe, khyozhagunla gyodpa skyecugste, khyozhe mitshe phudtshulbo
spocugs. Tebo Konchoggi khonranni migunla cuncugcessi thugsdod yodkhanni
tsherkhe rigsshig innog, sonpasan nazhe, khyozhagunla cizhiggi thognean
nodpa maskyalpin. 19 Konchoggi nadangunla thonnoms chacugga dzadcessi
tsherkhaboe, nadangun sdigpane thagrinna khyerra dzadces tan tharpa thob
cugga dzaddanog. Tetsogssi tsherkhe phia gyodpa cogos medpa innog, innan
gyodpa medkhanni jigstenni tsherkhe thamedpe shices khyonnanog.

" Ltosshig, Konchog thugsthad cugkhanni gyodpe, khyozhagunni nanna kazug
las zanpoe dasbu smindug, sperna semssi nanna tanpo yan skyon phogkhangun
medkhan cocessi dodpa, sdigpa cokhangunnika so sante, sdigpe jigsnan, na
thoncessi dodpa, ne labzhagun kha nyancesla rinshes, northul cokhanboa gyogspa
chadpa kalces, te tshanma gyudte, khyozhagun nonsmed inkhanbo khyozharanni
stante innog. '2Ne snunme igebo, northul cokhan ya nodpa phogkhan gunni
skorla madispin, innan Konchoggi skundunla, khyozhagun, nazhe phia tsamshiggi
dadcan in tebo khyozharanni thonnyancessi gyuntshanboe phia Griispin. 13 Teboe
zhaste nazhagunla spospa skyeste rag.

Nazhaa spospagunni nanmaa, khyozhe spun Titusla gasus yarn semssi nanna
zhide khyonste thadpo chacugcespoa nazhagun ma thadpo son. 4 Khyozhe
phia na tsamshiggi phoso tshorkhanbo ne Titusla shadpin, yan khyozhagunni ne
rewa macagga innog. Teboephia ne khyozhagunla tusgyun tanpo shadda tsogsla
dagsan ne khyozhe skorla spun Titussi dunla phoso cokhanbo denba inkhan
stannanog. '® Khyozhagunni khoe khanyante jigs tan snyinni thilne kuspa nyampo
gasus zhukhangun, idtu coste khoe khyozhagunla snunni san manna yasha corug.
8 Na masante thadpo rag ciazerna naa khyozhagunni nanna tharkhyelpe lokhyel
rag.

Snyin pheste salces.
8:1 ne 15

TSpungun Konchoggi makedoniye chostshogsgunni nanna khonranni thugrjee
8 gyudte dzadkhangun, ne khyozhagunla hago cugnyinrag. 2Khongunla nags tan
bardo manpoe tshodlta yons yan manstean nyalbacan ininnan skyidpo khongunni
nanne ludte chacespoe, khongun snyin san pheste salkhangun innog.

3 Khongunni khyud nanzhin tsamshig tannyannar tans matshad, tesan manna
tankhanboa ne spanpo tan nyancesrag, yan tebo khongunni thadpo nyampo corug.
4Yerushalemmi gyalse nanna yodkhanni tadpacangunla rogs cocessi stsiwe nanna
khongunnian khag lennyancesla, nazhaa yanne yan juju zerin zhuwa phuldug.
5Yan khongunni nazhe samkhanni sar) manna cos, ciazerna Konchoggi thuggons
nanzhinla khonrangun tanpo, Tsoo Yeshua tene nazhagunla tandug.

8 Tennaboephia nazhagunni spun Titussi, goma khyozhagunla pene rogsgun
Iduste khyonces gozug cocesla spospa tans. Te pene rogsgun Iducespo
dubcugcesla spospa tancessi phia, ne khoa khyozheka logste chacesla zhuwa

phullad. 7 Khyozhagunni las manpoe nanna ma gyalla coste innog, sperna tadpe
nanna, spera tancessi nanna, shesrabssi nanna, las cocessi dodpe nanna, yan
nazhe phia khyozhagunni cespe nanna. De dodpabo ni, khyozhe snyin pheste
tancessi laspoe nannarn gyalla cogoshes innog sammarag.

8Ne khyozhagunla tebo cos zerte ka tannamed, innarn ne zhanyar chostshogssi
tandodcangun nyampo Idurte khyozhagunni cespa tsamshiggi tanpo inkhanbo,
tshodlta nyinrag.

9Nadangunni Tsoo Yeshu mashike thugriebo khyozhagunla gyusyodte innog.
Zhan namkhe nanna khon chugpo innan, khyozhagunni tonla khorn nyalbacan
gyurra dzads. Khyozhagun namkhe nanna chugpo gyurcugcessi phia, khon
nyalbacan gyurra dzads.

101bo ne khadaa in, lo ciggi snunla khyozhagunni gozug cokhanni laspo,
dubcugna gyalla chaces innog. Snunme loe nanna khyozhagun tanporan inpin,
kagunni Yerushalemmi nanna yodkhanni Mashikapagunla pene tancessi dodpa
yodces matshad tanstean inpin. ' Ta khyozhagunni kalaspo snunla gozug cos
tebo dubcug goshes innog. Khyozhagunni snunla tancessi semssi dodpabo,
dagsa tenna tsogsla tancessi nanna stonshig, ranranni khyud nanzhinla tonshig.
12 Khyozhagunni cizhig tancessi thagcad cos kaltes rinsinzhig tanna, teboe
Konchog thugnyes shugganog, yan tebo khyozhagunni tancessi khyudne thalte
manpa, khyozharanni khyud nanzhin tangos. '3 Ona ne dodpa ni, khyozhagunni
tancespoe, zhanmagunni mitshebo lamozhig yan khyozharangunni mitshebo
kagspozhig gyurcugcespo man, innan tshanmaa danda yongoshespo in. 4 Dagsa
khyozhagunni lagga manpo yod pasan, ghosdom yodkhangunla rogs conyanin.
Yoncescanni tussi nanna, khongunla manpo jorte khyozhagunla ghosdom yod
zane, khyozha nyampo goin, tene tshanma danda gyurin. '>Kazug dampe
sunrabssi nanna molte dug.

"Manpo Iduste khyonkhangunni lagga

Godla tancesla malussa innog.

Yan nyunun Iduste khyonkhangunni

Ghosdom danda sonte innog.i"

Titus tan khoe topagun.
8:16 ne 24

18 Innan Konchogga thugrjeche, khonni nazhe spun Tituslan, khyozhagunni
phia ne nanna yodkhanni dodpagun tsogs salla dzadte dug. 17 Titussi, khyozhaa
thuggala yanskyar son zerkhanni nazhe zhuwaboa thadpo cos. Denba, kho khoran,
sonte khyozhagunla thugcesla, rinste shirug. '8 Dazhagunni zhan spunzhiggan,
Titus nyampo lamcuggad. Chostshogs tshanme khoa gamoe nastshul shadcessi
zhabstoggi phia stodpa phuldug. '® Dazhe Yerushalemmi nanna yodkhanni
tadpacangunni phia pene rogsgun khyer zane, nazhagunla rogs cocessi phia,

ig:15 binte chakhanni speche 16:18

chostshogsgunni kho Idamste inpin, te zhabstoggun ni, Tsoo Yeshua spal khyonces
yan nazhagun rogs cocesla rinsin yodkhan stannanog.

20 Dazhaa pene manpoe rogspo norte koldug zercesne skyobcessi phia, nazhe
kho tan Titus nyisko nazhaa nyampo Yerushalemmi gyalsa khyerin. 2 Dazhagunni
cokhan tanpo inkhanbo Tsooe zigshes matshad migunnian thoncesla stsondus
coad.

22 nazhagunni khon nyisko nyampo zhanyan spunzhiggar lamcuggad, khoe
tusskabs manpozhiggi nanna, khoran tsamshiggi Tsooa zhabstog zhucesla
rinsin yodkhanbo, lan manpo stante tans. Khyozhagunni nanna manna
lokhyel yodcespoe, ta dagsa kho manna rinsin innog. 23 Titus ni, ne topa na
nyampo khyozhaa rogs cokhanbo in, yan kho nyampo yodkhanni spun nyisko,
chostshogsgunni lamcugste in, yar Mashikaa stsiwa khyonnanog. 24 Tennaboephia
khon sumko tan zhan chostshogsgunni dunla khyozhe cespa tan nazhe
khyozhagunni skorla phoso cokhanbo tantan inkhan stonshig.

Yerushalemmi Mashikapagunni phia pene rogram lduces.
9:1 ne 15

"Yerushalemmi tadpacangunni phia zhabstoggi skorla ne khyozhagunla
digos medpa innog. 2 Ciazerna khyozhaa Korinthi chostshogsgun rogs

cocesla tsamshig rinsin yodkhanbo naa gyusyod. Yan khyozhaa akayek nanna
yodkhangunni, lo cigne parla rogssi pene kalchogchog yodkhanbo, ne makedoniye
chostshogsgunni dunla phoso coste shadpin. Denba, khyozhagunni rogs cocessi
dodpa chenmoe zhaste, makedoniye nanna yodkhanni tadpacan manpozhiggian
tances gozug.

3 Innan khyozhagunni skorla ne phoso cokhanbo norte mankhan yan ne
zerkhan tsogsla khyozhagunni pene tshanma Iduste daldig cothubcessi phia,
ne khyozhagunnika i spun sumko kallad. 4 Kaltes makedoniye tadpacan khacig
naa nyampo yonste khyozhagun daldig medkhanbo thonna, tene ne phoso
cokhanboeka na cigpo matshad khyozhagunnar) thelba chaces innog. 5 Tene
khyozhagunni damcha coskhanni penegun daldig yodcessi phia ne i spun tshanko
ne san snunla lamcuggad. Innan tebo tannyin medin tankhanni skyesshig manpa,
thadte tankhanni skyesshig yongos sammarag.

81bo marjedshig, saon nyunun tabkhanni zhinbadpazhigga stonthoggan,
nyununzhig mane sminna manog. Innan snyin pheste saon tabkhanboe
stonthoggan, manpo rnaen. 7 Tsamshig tannyancesrag, tebo khyozhaa reree ranni
snyinni nanna thagcadgos. Sems mathadda ya wanni nanna matanshig, ciazerna
Konchog thadpo nyampo tankhanboa thugsthadda dzaddanog. 8 Yan Konchoggi
khyozhagunla ghosdomgun snyin pheste salla dzaddanog. Tene tusgyun khyozhe
ghosdom tshanma dubces matshad, zhanmagunlan yato co nyanin. Kazug
dampe sunrabssi nanna molte innog.

"Khonni ghosdom yodkhan tshanmala snyin pheste sallanog,

k9:2 Korinthi gyalsa ni akaye nanna yodte innog.

Khon tanpo inkhanbo tusgyun lusin."
10Yan zhinbadpaa Konchoggi saon rigga tsogsla tagian salla dzaddanog. Tenna
tsogsla khonni khyozhagunni ghosdomgun rigga dzadte khyozhagunla yodkhangun
phel cugga dzaddanog. Tene khyozhagunni nanna snyin pheste manna tancessi
stonthogs sminin.

1 Ona tusgyun snyin pheste tancessi phia, khyozhagunla cisathogne cinlabs
salla dzadin. Yan nam nazhe khyozhagunni kane te penegun khyerte ghosdom
yodkhangunla tannacig, khongunni Konchogga thugrjeche zhuanog. 2 Tene
i tancescanni zhabstogpe dasbu zanpo sminnanog, tanpo Yerushalemmi
tadpacangunla ghosdomgun thobces yan nyispa khongunni thadpo nyampo
Konchogga thugrjeche phulcesgun innog.

13 Khyozhagunni zhabstoggi dasbui, khongunni Konchogga spal thobcugga
nog, ciazerna khyozhagunni khongun tan tadpa yodkhan tshanmala, snyin
pheste tancespo gyudte, khyozhagun mashike gamoe nastshul khanyankhan
inkhanbo, stannanog. ' Yan Konchoggi khyozhagunla salla dzadkhanni thugrje
khyozhagunni nanne ludin yodcespoe, khongunni snyinne khyozhagunni phia
moslam zhuanog. '® Tsamshiggi halasshes tan tshigs gyudte shad minyancessi
Konchoggi tharpe skyessi phia, Konchogga thugrjeche phulshig.

Paului khonranni wanchaboa chogsskyor cos.
10:1 ne 18

1Ta na Paului khyozhagunla mashike pasmo tan thugrje nyampo zhuwa
1 0 phullad. Khyozhagunni na khyozhe toa yod zane nosmig chunun, innan
thagrinne ne igegun di zane ma wancan yondug sammanog. 2Daa yon zane,
nazhe jigstenpe dodpa nanzhin las corug samkhangun nyampo warncha kol
migoshessi phia, ne khyozhagunla dagsa zhuwa phullad.

8 Nazhaa mi innar, nazhagunni jigstenpe tshulla mag tannamed. 4 Migunni
sante thamste yodkhanni zusme samtshul tan zergyu gun medkhan cocesla,
nazhagunni jigstenni lagchagun manpa, Konchoggi lagcha tagpogun kollad.

5 Nazhagunni migunla Konchog shes mashugga borkhanni phosocanni gagskyil
tshanma medkhan coad, yan te gyabgalcanni samtshulgun phamshugste, mashike
zhaltagun khanyances labbad.  Khyozhagunni cisathogne nazhe khaa nyannacig,
tene khaa manyanna luskhan tshanmala nazhe chadpa cadin.

" Denbe naslugpoa Itosshig, ma lokhyel nyampo na mashike in zerkhangunni
nazhagunnarn mashike inkhan, khorangun tsogs lokhyel yodkhanbo shesgos.
8Zhan Tsoo Yeshui nazhagunla salla dzadkhanni wanche nanna phoso coste,
ne spera tanste yodna, tebo khyozhagun tadpe nanna bubs macugga, shedcan
gyurcesla inpin. Daa naranni wancha kolkhanboeka thelba mitshor.

9Ne naranni igegun gyudte, khyozhagun jigsshugcessi stsondus coamed.

10 Ciazerna khaciggi, "Paului igegun tontagcan tan wancan yondug innan
nadangunni toa yod zane, kho hampa medkhan tan khoe Icid medkhanni spera

l9:9 sungurri speche 112:9

tandug" zerranog. " Kazug thagrinna yod zane, nazhe igegun Griiste yodkhan
tsogsla nazhaa yon zane, nazhe wancha stancespo, te migunla hago goshes
innog. 12 Te mi tagpogunni khorangun ma khagcan in zerkhan tsogs zercessi nazhe
hampa coamed. Innan khongunni khoran cig tar ciggi speces yan cig tan cig parla
rdur zane tsamshiggi samba medkhan innog.

3Innarn nazhagunni wanchane thalte coskhanni lasgunni nanna phoso
coamed. Nazhagunla Konchoggi salla dzadkhanni lasgunni nanne dubcugga
dzadkhangunnika phoso coad, kaboe nanna khyozhaa nyampo las cokhangunnan
theste in. 14 Kaltes khyozhaa yodsa nazhaa mane mayonna inpinna, tene
nazhagunni khyozhagunnika wan yod zer zane, nazhaa zerchogsshespo san
thalte sonte innog. Innan khyozhaa yodsa tshogpar yonste mashike gamoe
nastshul shadkhan nazhaa tanporan inpin, '® matshad nazhagunni zhanme
coskhanni lassika phoso coste stodpa malenpin. Innan khyozhagun tadpe nanna
yargyas chacig khyozhe toa nazhe lasgun manna gyasin chacessi nazhe rewa in.
6 Tene nazhe khyozhagunni nasse san thagrinna, zhansuzhiggar las macokhanni
nassagunni nanna gamoe nastshulbo shadnyances innog, ciazerna nazhe te
nasseka phoso conyin merag kaboe nanna zhanmagunni las cotsharte in. 17 Kazug
dampe sunrabssi nanna molte innog, "Kaltes khyozhagun phoso conyin yodna
Tsoo Konchog cigpoeka phoso coshig.™

18 Ran tan ranna stodpa tancespoa manpa Tsooe stodpa phulcespoa rin yodte
innog.

Paulu tan zusme skutshabsgun.
11:1 ne 15

"Tarunnan ne samba matanna phoso cokhanboa, khyozhagun tsapigshig

1 1 nanna matsherra nyancessi rewa coad. Thugrje dzadte na nyampo zodpa
ghomshig. 2Konchoggi khyozha khonran cigpoe incessi thugsdod yodda tsogsla,
ne nannan khyozhagunni phia tenna tsogs dodpa rag. Abe khonranni bumobo
khoe magpe lagga stad zane, stsanmazhig yongo sammad, tenna tsogsla mashike
gyurcessi phia ne khyozhagun khonni chagga stad zane, semsnyiddi thogne
khyozhagun stsanma yoncessi khachad cospin. 3 Innan shetan rulla zuste Hawa
bumoboa gobskor tanna tsogsla, khoe ci costean khyozhagunni sems lagmo tan
snyinni thilne Mashika cigpoe incessi dodpe lamne thagrinna khyerranog samste
naa jigssarag. 4 Suzhig khyozhagun yodsa yonste nazhe labkhanni Yeshui skorla
manpa yarn Yeshu sosozhiggi skorla labna, ya khyozhagunla thobste yodkhanni
thugnyidbo manpa yan semsnyid sosozhig thobna, ya nazhe shadkhanni gamoe
nastshul khyozhe tadpa cokhanbo manpa yan gamoe nastshul sosozhig shadna,
khyozhagunni thadpo nyampo tegun lendug.

5Innan cisathogne na te mashike skutshabs tagpo rig in zerkhangunni san
uthugs med. 8 Spera tancessi nanna naa khongun tsogsla khaspa meddo, innan

M10:17 yeremyi speche 9:24

ne nanna yontan medpa man. Dazhe cokhan tan labkhan tshanme nanna tebo
salpo coste stanpin.

7 Ci ne nararn pasmo tan khyozhagunla stsiwa coste Konchoggi gamoe
nastshulbo rin medpa shad zane, sdigpa coste innogga™? 8 De zhanma
chostshogsgunni kane pene rogsgun lente khyozhagunla rin medpa zhabstog
zhu zane, ci ne khongun comstogga? ° Yan na khyozhagun nyampo yoddi tus ne
ghosdomgun danda macha zane, ne suzhiggar rogs cocesla bardo mastanpin,
ciazerna makedoniyene yonkhanni spungunni naa ghosdom yodkhan tshanma
khyons. NDa khyozhagunnika bardozhig mane magyurpin, yan na gyurinnan
merag. '9Kazug mashike denba ne nanna yodkhanbo tantan in, akaye® yulli
nanna suzhiggian tegunni skorla phoso cocesne na gagste bor minyan. ' De
khyozhagunni kane naranni ghosdommi phia gyunorri rogsgun malen pasan, ci
ne khyozhagunla cespa macoa innogga? Mane man. De khyozhagunla cespa
cokhanbo Konchoggi khyenna dzaddanog.

12 Ona ne tarunnan tennabo coin dugin. Teboe tagpo skutshabsgunla khongunni
laspoan nazhe las tsogs in zerte phoso cocessi skabs thobcesne gagste borin.
13 Khongun mashike zusma skutshabsgun innog. Khongunni skyonjanni lasgun
coin, mashike skutshabs inzun tannanog. ' Innan na halassa merag, shetannian
khoran Konchoggi kalla dzadkhan oddi phonya inzun tannanog. '® Tene shetanni
yogpogunnian khorangun tanpo zhabstogpa inzun tankhanboeka nadangun
halasgoshes manog. Stinjugga khongunla khorangunni las nanpa coskhangunla
ospe chadpa phogganog.

Paului mitshee nanna bardogun.
11:16 ne 33

16 Ne yanskyar zerrad, izug spera tancespoe naa samba medkhanzhig innog
masamshig. Kaltes khyozhagunni tezug samnar), ne naranni skorla tsapig manna
phoso co zane, nan nyonshig kazuggi khyozhagunni mi samba medkhanzhigga
nyannad. 7 Zhan itsogssi phosogun Tsooe chogsne yonna manog, innan ne
samba medkhanzhig tsogsla spera tannad. '8 Tegunni khorangunni jigstennika
dasbu thobkhangunni skorla phoso cos pasan nean coin. ' Khyozhaa Korinthi
Mashikapagun ma shesrabscan in pasan khyozhagunni thadpo nyampo te samba
medkhanni lobbongun nyampo chamste inna? 20 Khyozhagun wanni yogga
sulkhan, ya yodkhan tshanma kogste khyerkhan, ya phanthogs lenkhan, ya tagpo
stankhan, ya damlcag tankhan tshanman khyozhagunni sante dugdug. 2! Itsogssi
lasgun cocessi nanna nazhagun manstean uthugs inkhanbo shadcesla naran
thella rag. Innan kaltes tegunni khorangunni skorla phoso cocessi hampa cona,
ne naranni samba medkhan tsogsla spera tankhanboekar), phoso cocessi hampa
coin.

M11:7 chosshadcessi phia Paulua gyabgal cokhanni zusme skutshabsgunla pene tangossadpin
©11:10 Korinthi gyalsa ni akaye nanna yodte innog.

22 Khongun ibripa innogga? Nar in. Khongun Israelpa innogga? Nan in. Khongun
Abrahammi purgyud innogga? Nan in. 23 Khongun mashike zhabstog zhukhan
innogga? (Ta ne zerkhan tan zerces tshanma misnyonpe zerkhan tsogs tshorcen)
innan ne Mashika tegunni san manna zhabstog zhuste in: ne khongunni san
las manna sante cospin, lan manpo tsonkhanni nanna kags, stsi minyancessi
stallcag gyabs, lan manpo shicessi nyemoa leb. 24 Lan sna tusskabs sosoe nanna
Yahudape sponbogunni chogsne naa stallcag 39 gyabcessi chadpan phogP.
25| anphog sum naa berka Rompo nyampo rduns, lancig naa rdoa gyabste sadces
cos, lan sum naa yodkhanni tuzinbo chagste chui nanna nub, yan naa nyima tan
tshanzhig gyatshoe chui nanna lus. 26 Mashike phia ne i bardogun khurpin, lan
manpo ma thagrinni yulgunla besla sonpin, naa Itsanspo tan cagpa gunni jigspa
cun, naa naranni mi Yahudapa matshad Yahudapa mankhangunni kanear jigspa
cun. Gyalsa, thanston, yan tshogunni nannar naa jigspa manpo cun, yan zunma
tadpacangunni kanean naa jigspa cun. 27 De tus rinmo las sante cospin, tshan
manpozhig nyidmedpa lus, lan manpo stogri tan skomsria luste zagyu medpin, yan
gongyu manpo medpa danmoan yons.

28 Tegunnika nanma chostshogs tshanmaa tadpe nanna kazugshig yoddo
samste, naa zhagtan tsherkha yons. 29 Khyozhagunni toa tadpe nanna
shedmed inkhangun, naa hagoarag. Tadpacangun tanpo mankhanni lammika
thidkhangunnika naa masante so rag.

30 Kaltes naa phoso cogosna, tene ne tantanla naran uthugs inkhanboeka phoso
coin. 3! Nadangunni Tsoo Yeshui yab Konchog, tusgyun stodpe ospa thobces
inkhanboe ne tegun zun matankhanbo khyenna dzaddanog. 32Da Dameskhassi
gyalse nanna yod zane, gyalpo Aritassi kalon ni, gyalse ghogunnika naa zumcessi
phia sunskhangun borte dugpin. 33 Innan kho tan khoe sunkhangunni kane
shorcesla, naa tsepozhiggi nanna gyalse stsigpe nanna yodkhanni karkhun gyudte,
thurla phabs.

Paului zhalzigs tan bardo gun.
12:1 ne 10

1 phoso cocespo phanthogscanzhig mannan, ne tarunnan cogos. Ne Tsooe
1 2 chogsne zhalzigs tan snon cugga dzadkhangun khyozhagunla shaddad.
2Lo 14 snunla, naa9 Konchog khonran zhugssa dzadkhanni tshanmesar namkhaa
thoshogpoe nanna khyerra dzads. Tebo na zugspoe nanna inpinna ya semsnyiddi
nanna, naa can gyusmed, Konchog cigpoe khyenna dzaddanog. 3 Ona zugspoe
nanna inpinna ya semsnyiddi nanna, Konchog cigpoe khyenna dzaddanog. Innarn
naa igun tantanla gyusyod, 4 na tshanmesar namkhaa thoshogpoe nanna khyerra
dzads, yan tshigs gyudte shad minyancessi halasshessi zhalta rig tshor, kabo
misuzhiggan shadcesla gonspa salla madzads.

P11:24 i rduntshul jigsnancanboe mi manpozhig shicugs.

412:2 rissi skaddi nanna "Naa" mazerra "Mashike nanna tadpacanni mizhig shessad" zerte yodte
innog.

5Zhan tenna thonnomspoa phoso coces ospa innar ne tebo macoa, naranni
uthugsgun cigpoeka phoso coin. 8 Kaltes ne tegunnika phoso cospinna, ne naran
samba medkhanzhig gyur macugga, ne shadkhangun zun manpa denbaa indo.
Innan ne tezug mico, ciazerna ne mitshee nanna thonkhan ya ne longunni nanna
tshorkhangun mastog, zhanyan stodpe ghosdom merag. 7 Daa te halasshessi
zhalzigs thonkhangunnika, phoso co micugcessi phia, tserman she nanna zugste
yodkhan tsogsla, Konchoggi ne zugspoe nanna shetanni kalkhan yogpoa nags tan
bardo stan cugga dzads.

8Lan sum ne Tsooa te bardogun juju khyerra dzad zhuspin. ¢ Innan khonni mols,
"Khyoranna ne thugrje cigpoe ghosdom yodte innog. Uthugssi nanna ne khyudpo
ma stobscan gyurrad." Teboephia ne naranni uthugssi nanna thadpo nyampo
manna phoso coad ciazerna naa gyudte mashike khyudpoe chaglas dzadda nog.
10 Tennaboephia mashike tonla, na naranni uthugs, thelba stances, kagspo tan
bardoe nanna skyidpo tshorrarag, ciazerna uthugs yodtus naa stobscan in.

Korinthi chostshogsgunni phia Paului thugstsher.
12:11 ne 21

" Khyozhaa Korinthipagunni naa phoso cocugste samba medkhanzhig tsogs
gyurcugs. Zhan khyozhagunni ne phia gyabshedcanni igegun digoshes yodpin.
Naa car mannan te tagpo skutshabs in zerkhangunni san thua man. 2Daa
khyozhagun nyampo yod zane, zodpa nyampo ne stags, Itas tan halasshessi
dzadpa manpo coste, ne tantanla naa mashike skutshabs inkhanbo, stante
tanspin. 13 Ne khyozhagunla zhan chostshogsgunni san thua kazuggi stsistog?
Tebo khyozhagunla pene rogssi nanna Icid mikalcespoe inna? Thugrje dzadte ne i
northulboa gonspa tonshig.

14Na khyozhagun yodsa lan sumpa yonnad, yan naa khyozhagunnika lcidzhig
migyur. Khyozhagunni gyunor manpa, naa khyozhagun gossad ciazerna tugugunni
phamagunla ghosdomgun marigga, phamagunni tugugunla ghosdomgun rigste
tannanog. '® Khyozhagunni phia ne narar tan naa yodkhan tshanma, ma thadpo
nyampo skyagin. Kaltes ne khyozhagunla cespa manna cona, khyozhe naa cespa
nyunun coinna?

16 Na khyozhagunni phia bardo mankhanbo khyozhagunla gyusyodte innog.
Innan khaciggi na skyonjan in pasan, khyozhagunni kane skyon coste phanthogs
lente innog samdug. 7 Innar) kazuggi? Ci khyozheka lamcugskhanni te migun
gyudte ne khyozhe kane phanthogs lensa? '® Khyozhaa thuggala chacessi phia ne
spun Titusla spospa tanste kho nyampo zhanyan spunzhig lamcug zane, ci spun
Titussi khyozhagunni kane phanthogs lensa? Mane malens. Lam cigciggika dulin,
semsnyid cigcig nyampo nazhagunni lasgun tsogs coin manogga?

19 Khyozhagunni nazhe tegun nazharan skyobcessi phia zerte innog sammada?
Mashike zhabstogpa incespoe nazhe tegun khyozhagunla shaddad, teboe
spanpo Konchoggi salla dzaddanog. Cespe dzaogun, khyozhaa tadpe nanna
shedcan gyurcessi phia nazhe te tshanma cospin. 2° Daa jigssarag na yon zane,

khyozhagunni mitshe phudzo thonte, naa thadpo micha. Yan ne cokhanboeka
khyozhagun thad mithad, ciazerna khyozhagunni nanna dzinmo, tshigces, so,
randodcan, scodlammi skorla nanpa zerces, khabadces, ranstod tances tan, las
cocesla tshirka medkhan, tegun thoncesla naa jigssarag. 2! Ona na jigssarag,

naa khyozhagun yodsa yor zane Konchoggi naa yanskyar thelba tshor cugga
dzadin, ciazerna khyozhaa manpozhiggi tarunnan snunni sdigpagun maphanna,
yanna tshitu, lusdel nanpa tan, ospe lusdelli tshadne thalte cokhan gunnika gyodpa
macoa inkhanbo thonste naa rdugpo cogosin.

Paului stinjuggi khadagun.
13:1 ne 10

" Dampe sunrabssi nanna "Skyonrjod cizhig yodnarn spanpo nyis ya sum
1 3 yodte mane thimscad tan minyan™ molte yodkhan tsogsla nan lan sumpa
khyozhagun thuggala yonins. 2Da khyozhagun nyampo lan nyispa yod zane, ne
te sdigpa cokhangunla spanpudte inpin, kazug ne snunla coa tsogsla, ta dagsa
yanskyar ne khongun tan zhanyan tshanmala spanpuddad, stinma na yon zane
sdigpa cokhan suzhiggan ne chadpe kane mithar.

3Mashike naa gyudte zhalta salla dzadkhanboe spanpo khyozhagunla gos
pasan, ne tegun stanin. Mashike khyozhaa skyonces ya rogs dzad zane, khon
uthugs mazhugssa, ma shedcan zhugssa dzaddanog. 4 Zhan uthugssi nanna khon
skyanshinnika skyanste tonsnan, ta dagsa Konchoggi sheddi nanna, khon sontea
zhugste innog. Tenna tsogsla mashike nanna nazhagunnan uthugs in, innan
Konchoggi wan tan Mashika nazhaa nyampo yodcespoe nazhe khyozhagunla
skyonin ya rogs coin.

5Khyozhaa ranni tadpa tanpo inna man, tebo stagcad coshig. Randanranna
stagcad coshig. Yeshu Mashika khyozhagunni nanna zhugste inkhanbo
gyusmedda? Te manna tadpa tanpoe stagcaddi nanna khyozhagun tharkhyel
machaa innog. © Yan nazhaa mashike denbe skutshabs inkhanni stagcaddi nanna
thanspo inkhanbo khyozhagunni hagocesla ne rewa coad.

7 Khyozhagunni sdigpa micocesla nazhe Konchogga moslam phullad. De rewa
coad nazhaa yon zane, khyozhagunnika nazhe wanbo stangos miyon. Dazhaa
yonni san snunla tanpoe lasgun coshig-zhan nazhagun nazhe wanbo stancessi
nanna tharkhyel maluskhan tsogs thonsidces innog. & Dazhagunni tanpoe labzhaa
gyabgal co minyan, innar tanpo cigpoe phia las coad. ? Kaltes khyozhe tadpa
shedcan coadna nazhagun uthugs thoncesla thadpo rag. Khyozhagun tadpe
nanna ganpo ldancesla nazhe moslam zhuad.

19 Naa yon zane, ne khyozhagunla chadpa sante tan migoshessi phia, naa
yonni san snunla, i igebo khyozhagunla diad, ciazerna Tsooe na salla dzadkhanni

M3:1 thimssi specha nyispa 19:15
$13:1 Paului Korinthi chostshogsla spanpudin khon lan sumpa khor yodsa yoncespo khonni sdigpa
cokhanni gyabgalla mi summi spanpo tankhan tsogs in moldug.

warnchabo khyozhagunni tadpa medkhan chacugces manpa, stanpo cocesla
kolnyinrag.

Paului stinjuggi ju tan cinlabs.
13:11 ne 14

" Spungun i stinjuggi tshigspo nyampo ne ige dicespo tsharcuggad. Skyidpo
coshig, tadpe nanna ganpo Idancugshig, cig tan cigga spospa tonshig, cig tan
ciggi parla thundel tan zhide nyampo dugshig, tene cespa tan zhidee Konchog
khyozhagun nyampo zhugssa dzadin.

12 Cig tan cigga camspa nyampo ju zhus!. 13 Iru yodkhanni Konchoggi mi
dampagunni, khyozhagunla ju kaldug.

14 Tsoo Yeshu mashike thugrje, Konchoggi cespa tan dampe thugnyiddi del
khyozhagun nyampo lusshig..

143:12 rissi nanna ibo Griiste dug "Cig tan cigga dampe pug tonshig"

